
Prestasi Minyak mentah dan kondensat suku kedua 2025 

menunjukkan tanda pemulihan dengan jumlah 45.2 juta tong

• Pengeluaran Minyak mentah merekodkan penurunan yang lebih kecil, negatif

2.2 peratus berbanding negatif 6.5 peratus pada suku sebelumnya. Pengeluaran

Kondensat masih dalam julat negatif, namun lebih baik pada negatif 1.2 peratus

berbanding negatif 2.4 peratus pada suku pertama 2025. Pengeluaran Gas asli

mencatatkan penyusutan 8.0 peratus (ST1 2025: -2.2%) tahun ke tahun dengan

jumlah pengeluaran sebanyak 640.9 bilion kaki padu, berbanding

781.9 bilion kaki padu pada suku pertama tahun 2025.

• Harga Purata “Lifting” Berpemberat (WALP) bagi Minyak mentah dan

kondensat di Malaysia menurun kepada USD70.4 per tong pada suku kedua 2025

berbanding USD76.4 per tong pada suku sebelumnya. Penurunan ini sejajar

dengan pergerakan harga penanda aras global, apabila WTI mencatatkan

USD64.6 per tong (ST1 2025: USD71.8 per tong) dan Brent sebanyak

USD 68.0 per tong (ST1 2025: USD75.8 per tong).

• Nilai eksport Petroleum mentah dan kondensat merekodkan RM6.3 bilion pada

suku kedua 2025. Australia mendahului eksport Petroleum mentah dan kondensat

dengan RM1.9 bilion atau 29.7 peratus daripada jumlah eksport, diikuti oleh

Thailand (26.8%) dan Jepun (14.6%). Keluaran petroleum bertapis menurun

kepada RM22.7 bilion berbanding RM24.3 bilion pada suku sebelumnya.

Indonesia muncul sebagai penerima terbesar eksport Keluaran petroleum bertapis

berjumlah RM5.0 bilion atau 21.9 peratus, diikuti oleh Singapura (20.0%) dan

Australia (17.2%). LNG turut mencatatkan penurunan kepada RM10.4 bilion pada

suku ini berbanding RM15.5 bilion pada suku pertama 2025 dengan 35.3 peratus

dieksport ke Jepun, diikuti oleh Republik Korea (24.5%) dan China (23.4%).

• Nilai import Petroleum mentah dan kondensat mencatatkan RM12.9 bilion pada

suku kedua 2025 (ST1 2025: RM13.6 bilion). Arab Saudi terus mendominasi

sebagai negara asal utama bagi import Petroleum mentah dan kondensat

38.5 peratus, diikuti oleh Emiriah Arab Bersatu (20.0%) dan Sudan (7.2%).

Keluaran petroleum bertapis merekodkan RM22.0 bilion

(ST1 2025: RM23.2 bilion) dengan Singapura kekal penyumbang terbesar

(38.0%), diikuti oleh China (13.5%) dan Republik Korea (13.2%). LNG pula

mencecah RM1.5 bilion (ST1 2025: RM1.9 bilion) dengan 82.4 peratus diimport

dari Australia manakala baki 17.6 peratus adalah dari Trinidad dan Tobago.

